
Umhverfis-, orku- og loftslagsráðuneytið
Borgartúni 26
105 Reykjavík

Málalykill: 00.64 

Efni: Umsögn um áform um breytingu á lögum nr. 48/2011 um verndar- og 
orkunýtingaráætlun vegna vindorku og verndarflokks áætlunarinnar – 
Mál nr. S-178/2025

Vísað er til tilkynningar í samráðsgátt, dags. 22. september sl., þar sem óskað er 
eftir umsögnum um áform um breytingu á lögum nr. 48/2011 um verndar- og 
orkunýtingaráætlun vegna vindorku og verndarflokks.  

Samkvæmt áformunum eru lagðar til breytingar á lögum til að skýra reglur um 
meðhöndlun vindorku innan rammaáætlunar auk breytinga sem miða að almennri 
vernd virkjunarkosta í verndarflokki hennar. 

Afstaða Sambandsins

Í núgildandi stefnumörkun Sambandsins segir:

Sambandið beiti sér fyrir því að ferlið við gerð og samþykkt rammaáætlunar 
verði tekið til gagngerrar endurskoðunar.

Frekari leiðbeiningu um hvaða breytingar sveitarfélögin vilja sjá á ferlinu er ekki að 
finna í stefnumörkuninni. Þegar lögin voru til meðferðar á Alþingi árin 2010 og 2011 
gerði Sambandið verulegar athugasemdir við það inngrip í skipulagsvald 
sveitarfélaga sem lögin fela í sér. Samkvæmt lögunum er rammaáætlun bindandi 
við gerð skipulagsáætlana.

Samkvæmt áformaskjalinu er stefnt að því að virkjunarkostir í vindorku verði 
undanþegnir þeirri meginreglu laganna að þeir séu bindandi gagnvart 
skipulagsvaldi sveitarfélaga. Sambandið styður þau áform og telur þau í samræmi 
við fyrri umsagnir tengdar rammaáætlun sem og í samræmi við meginmarkmið og 
leiðarljós í stefnu Sambandsins þar sem segir „Skipulagsvaldið er einn af 
hornsteinum sjálfstjórnarréttar sveitarfélaganna sem skal virða og ná til alls lands sem 
og haf- og strandsvæða.“

Að lokum

Sambandið leggur áherslu á að við áframhaldandi vinnu verði haft gott samráð við 
sveitarstjórnarstigið í heild, bæði Sambandið, Samtök orkusveitarfélaga og einstök 
sveitarfélög. 

Virðingarfyllst
SAMBAND ÍSLENSKRA SVEITARFÉLAGA

